ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՍԵՊՏԵՄԲԵՐԻ 29-Ի N1520-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՋՐԱՅԻՆ ԿՈՄԻՏԵ
	15.08.2023թ.

	
	№ 01/07/4220

	Նախագծի վերաբերյալ առաջարկություններ չկան:
	
	

	2. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	16.08.2023թ.
	

	
	№ 01/9-2/16215
	

	Նախագծով առաջարկվում է հաստատել 2023թ. Սևան-Հրազդան էներգետիկ-իռիգացիոն համակարգից սնվող ոռոգման ջրանցքների գլխամասային ջրառի պլան-ժամանակացույցը, որը բխում է «Սևանա լճի մասին» ՀՀ օրենքի 13-րդ հոդվածի 3-րդ մասի «գ» ենթակետից և ՀՀ կառավարության 29.09.2022թ. «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2023 թվականի տարեկան ծրագիրը հաստատելու մասին» N1520-Ն որոշման պահանջներից (2.14-րդ կետ):
	Ընդունվել է:
«Ջրառ» ՓԲԸ-ի կողմից տրամադրվել է Նախագծի հավելվածի ճշգրտված տարբերակը:
	

	Նախագծի վերաբերյալ առկա են որոշակի նկատառումներ, մասնավորապես.
«Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքի համաձայն՝ 2023 թվականին Սևանա լճից ջրի բացթողման տարեկան առավելագույն չափաքանակ սահմանվել է մինչև 240 մլն խմ: Ուստի պարզաբանման անհրաժեշտություն ունի Նախագծի հավելվածով 2023թ-ին Սևան-Հրազդան էներգետիկ-իռիգացիոն համակարգից սնվող ոռոգման ջրանցքների գլխամասային ջրառի պլան-ժամանակացույցով «Պահանջարկի ապահովում» բաժնում Սևանա լճից մինչև տարեվերջ 257.0 մլն խմ նախատեսված հոսքի սահմանումը:
	
	

	Բացի այդ համակարգում ջրապահանջարկը և վերջինիս ապահովմանն ուղղված ջրային հոսքը գնահատվել է հավասարաչափ՝ յուրաքանչյուրի գծով կանխատեսելով 435.0 մլն խմ ջուր (այդ թվում Սևանա լճից՝ 257.0 մլն խմ): Ուստի այս պարագայում անհասկանալի է ջրապահովման նկատմամբ պակասուրդի առաջացման հիմքը, որը գնահատվել է 111.0 մլն խմ:
	Ընդունվել է:
«Ջրառ» ՓԲԸ-ի կողմից տրամադրվել է     Նախագծի հավելվածի ճշգրտված տարբերակը:
	

	Ընդ որում նշենք, որպես ջրի դեֆիցիտի մեղմանն ուղղված միջոցառումներ կարող են դիտարկվել համակարգում ոռոգման ծառայություններ մատուցող ընկերությունների կողմից խորքային հորերի հորատման, պոմպակայանների շահագործման աշխատանքները, որոնց գործարկման արդյունքում լրացուցիչ ֆինանսական բեռ կարող է ստեղծվել համակարգում (այդ թվում՝ էլեկտրաէներգիայի ծախսի գծով):
	
	

	Ուստի հաշվի առնելով վերոնշյալը, անհրաժեշտ է ներկայացնել մանրամասն հաշվարկ-հիմնավորումներ վերոնշյալ դիտարկումների վերաբերյալ, ինչպես նաև ջրի դեֆիցիտի առկայության պարագայում՝ 2023 թվականի Սևան-Հրազդան  էներգետիկ - իռիգացիոն համակարգից սնվող ոռոգման ջրանցքների գլխամասային ջրառի պլան-ժամանակացույցը դիտարկել մեղմմանն ուղղված միջոցառումների ուղղությունների, վերջիններիս իրականացմամբ պայմանավորված ֆինանսական գնահատականի, համակարգում ոռոգման ծառայություններ մատուցող ընկերությունների մոտ ֆինանսական բեռի ավելացման հնարավոր ռիսկերի գնահատման համատեքստում՝ ՀՀ պետական բյուջեի վրա ազդեցության գնահատման տեսանկյունից:
	
	

	3. ԳԱԱ ՍԵՎԱՆԱ ԼՃԻ ՊԱՀՊԱՆՈՒԹՅԱՆ ՓՈՐՁԱԳԻՏԱԿԱՆ ՀԱՆՁՆԱԺՈՂՈՎ
	17.08.2023թ.

	
	№ Փ-34/2023

	1. ՀՀ կառավարության որոշման նախագծում բերված մեծությունների համար որպես հիմք ընդունել՝ արդեն իսկ ՀՕ-245-Ն օրենքով սահմանված համապատասխան մեծությունները։
	Ընդունվել է:
«Ջրառ» ՓԲԸ-ի կողմից տրամադրվել է  Նախագծի հավելվածի ճշգրտված տարբերակը:
	

	2. Որոշման նախագծով ամրագրել ՀՕ-245-Ն օրենքով նախատեսվող՝ լճից մինչև լրացուցիչ 70մլն մ3 ծավալով ջրբացթողումներով արտադրվող էլեկտրաէներգիայի արտադրությունից առաջացած շահույթը Սևանա լճի էկոհամակարգի վերականգնման նպատակով հասցեագրված օգտագործման վերաբերյալ դրույթ։
	Ընդունվել է:
«Ջրառ» ՓԲԸ-ի կողմից տրամադրվել է  Նախագծի հավելվածի ճշգրտված տարբերակը:
	

	4. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	22.08.2023թ.

	
	№ 01/15120

	Կառավարության որոշման նախագծի վերաբերյալ առարկություններ և առաջարկություններ չկան։
	

	5. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	18.09.2023թ.

	
	№ ԳՍ//28359

	Ներկայացնում ենք «Ջրառ» ՓԲԸ-ի կողմից տրամադրված տեղեկատվություն Նախագծի ճշգրտված հավելվածի վերաբերյալ:
	Ընդունվել է:

	6. ՋՐԱՅԻՆ ԿՈՄԻՏԵ
	07.09.2023թ.

	
	№ 01/07/4702

	Ներկայացնում ենք «Ջրառ» ՓԲԸ-ի կողմից տրամադրված տեղեկատվություն Նախագծի ճշգրտված հավելվածի վերաբերյալ:
	Ընդունվել է

	7. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	20.10.2023թ.

	
	№/27.0.01/45301

	1․ «Հայաստանի Հանրապետության կառավարության 2022 թվականի սեպտեմբերի 29-ի N 1520-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանից առաջարկում ենք հանել «Սևանա լճի մասին» օրենքի 13-րդ հոդվածի 3-րդ մասի «գ» կետի հղումը, քանի որ Հայաստանի Հանրապետության կառավարության 2022 թվականի սեպտեմբերի 29-ի N 1520-Ն որոշման նախաբանում որպես լիազորող նորմ արդեն իսկ հղում է կատարված «Սևանա լճի մասին» օրենքի 13-րդ հոդվածի 3-րդ մասին:
	Ընդունվել է

	2 Նախագծի հավելվածում աղյուսակի կետերն անհրաժեշտ է տեքստից բաժանել միջակետերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումները: 
	Ընդունվել է

	8. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	03.10.2023թ.

	
	№ 01/9-2/21256

	«Հայաստանի Հանրապետության կառավարության 2022 թվականի սեպտեմբերի 29-ի N1520-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ, որով առաջարկվում է հաստատել 2023թ. Սևան-Հրազդան էներգետիկ-իռիգացիոն համակարգից սնվող ոռոգման ջրանցքների գլխամասային ջրառի պլան-ժամանակացույցը հայտնում ենք, որ դիտողություններ և առաջարկություններ չունենք:
	

	9․ ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
	27.11.2023թ.

	
	№ 02/12.93/40790

	1. Առաջարկում ենք Նախագծի հավելվածի աղյուսակ 2-ի 3-րդ ուղղահայաց սյունակի վերնագիրը համապատասխանեցնել «Նորմատիվ իրավական ակտերի մասին» ՀՀ օրենքի 21-րդ հոդվածի 2-րդ մասին, այն է՝ «Արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:»:
	Ընդունվել է

	2. Նախագծի հավելվածի աղյուսակ 2-ում առկա է պայմանագրով ոռոգելի հողատարածքների վերաբերյալ տեղեկատվություն: Հաշվի առնելով այն հանգամանքը, որ ներկայացված Նախագծում վերոնշյալ հողատարածքների չափերը տարբերվում են նախորդ տարիներին ներկայացված տվյալներից՝ գտնում ենք, որ սույն տեղեկատվությունը լրացուցիչ պարզաբանման և հիմնավորման կարիք ունի:

